
ᐱᖓᓱᐊᓐᓂᑦ ᑲᑎᒪᕐᔪᐊᕐᓇᖅ  

ᓯᑕᒪᒋᓕᖅᑕᖓᓐᓂᑦ ᒪᓕᒐᓕᐅᖅᑎᑦ 

ᓄᓇᕗᒻᒥ 

 

ᑲᑎᒪᕝᕕᐅᑉ ᐃᓗᐊᓂ ᐱᖁᔭᒃᓴᖅ 

ᐱᖁᔭᕐᒃ ᐱᔾᔪᑎᒋᑉᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒃ ᐊᒪᓗ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 

 

 

ᓇᐃᒡᓕᒋᐊᖅᓯᒪᔪᖅ 

 

 
ᐱᖁᔭᒃᓴᖅ ᐋᕿᒋᐊᖅᓯᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒪᓗ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᕐᒥ ᐊᑐᓕᖅᑎᓐᓂᕐᒧᑦ ᐃᒪᓐᓈᖅᑑᑕᐅᔪᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐅᓂᑉᑳᖓᓂᒃ 2013 ᑭᑐᓗᒃᑖᓂᒃ 

ᓂᕈᐊᖅᑎᑦᑎᓂᕐᒥᑦ. 

 

ᐱᖁᔭᒃᓴᖅ ᑐᓂᓯᖕᒥᔪᖅ ᐊᐅᓚᑦᑎᔨᒃᑯᑦ ᐊᒪᓗ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᓐᓂᒃ 

ᐊᖏᓂᖅᓴᒥᒃ ᒪᓕᒐᕋᓛᓕᐅᕆᓂᕐᒧᑦ ᓴᙱᓂᐅᔪᓂᒃ ᐱᔾᔪᑎᖃᖅᑐᓂᒃ 

ᓂᕈᐊᖅᑎᑦᑎᓂᕐᓂᑦ ᐊᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᑦ, ᓈᒻᒪᒋᔭᐅᔭᕆᐊᖃᖅᑐᑦ 

ᑖᑉᑯᓄᙵ ᑲᑎᒪᔨᓄᑦ ᑎᒃᑯᐊᖅᓯᓂᕐᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ 

ᑎᑎᕋᕐᕕᖓᓐᓂᑦ ᐱᓕᕆᔨᐅᔪᓂᒃ ᐊᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐊᑕᐃᓐᓇᕈᖕᓇᕐᓂᖓᓄᑦ ᑎᒃᑯᐊᖅᑕᐅᓯᒪᓂᕆᔭᖓ ᑭᒡᓕᒋᔭᐅᔪᖅ ᐊᓂᒍᖅᑎᓪᓗ 

ᑭᓯᐊᓂ ᑎᒃᑯᐊᖅᑕᐅᑲᓐᓂᖅᐸᒧᑦ, ᐅᕙᓘᓃᑦ ᐃᓇᖏᖅᑎᖓ ᑎᒃᑯᐊᖅᑕᐅᒃᐸᒧᑦ. 

ᐲᖅᓯᖕᒥᔪᖅ ᐊᔪᖅᑎᑦᑎᓂᕐᒥᒃ ᓂᐅᕕᐊᒃᓴᖃᕐᓂᕐᒧᑦ ᐃᒥᐊᓗᖕᓂᒃ ᓂᕈᐊᕐᓇᐅᑉ 

ᐅᑉᓗᖓᓂᑦ ᐊᒪᓗ ᐃᓚᐅᖕᒥᔪᑦ ᖃᑉᓯᐊᕐᔪᐃᑦ ᐋᕿᒋᐊᖅᓯᓃᑦ. 

 

 

 
 

ᐅᑉᓗᕐᒥᑦ 

ᖃᐅᔨᒃᑲᐅᑕᐅᖕᒪᑦ 
ᓯᕗᓪᓕᕐᒥ 

ᐅᖃᓕᒫᖅᑕᐅᓂᖓ 
ᑐᒡᓕᐊᓂ 

ᐅᖃᓕᒫᖅᑕᐅᓂᖓ 
ᐅᓂᒃᑳᕈᑕᐅᓂᖓ 

ᑲᑎᒪᔨᕋᓛᓂᑦ 
ᐅᓂᒃᑳᕈᑕᐅᓂᖓ 

ᑲᑎᒪᒍᑕᐅᓚᐅᖅᖢᓂ 

ᑲᑎᒪᑐᐃᓐᓇᕈᑎᑎᒍᑦ 

ᒪᓕᒐᓕᐅᕐᕕᐅᑉ 

ᐃᓗᐊᓂ 

ᐱᖓᔪᐊᓂ 

ᐅᖃᓕᒫᖅᑕᐅᓂᖓ 
ᐅᑉᓗᕐᒥᑦ 

ᐱᖁᔭᖑᖅᑎᑕᐅᖕᒪᑦ 

       

 

 

 

 
 

ᓇᓕ ᑕᑉᑕᖁᑦ ᑯᓱᒐᖅ 

ᑲᒥᓴᓇᖓ ᓄᓇᕗᑦ 

ᐱᖁᔭᕐᒃ ᐋᕿᒋᐊᖅᓯᓂᕐᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᕐᒥᑦ ᐊᒪᓗ  

ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ 

 

ᑲᒥᓯᓇ ᓄᓇᕗᒥ, ᐅᖃᐅᑎᔭᐅᓯᒪᓪᓗᓂ ᐊᖏᖅᑕᐅᓯᒪᓪᓗᓂᓗ ᒪᓕᒐᓕᐅᖅᑎᒃᑯᓐᓄᑦ ᐃᒪᓐᓇ ᒪᓕᒐᖑᖅᑎᑎᕗᖅ:  

 

1. (1) ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖅ  ᐋᖅᑭᒋᐊᖅᑕᐅᔪᖅ ᑖᑉᓱᒧᙵ ᐊᕕᒃᑐᖅᓯᒪᔪᒧᑦ. 

(2) ᐃᓚᒋᔭᐅᔪᖅ 11 ᐋᕿᒋᐊᖅᑕᐅᔪᖅ ᐃᒪᓐᓇ: 

(a) ᐲᖅᖢᒍ ᑎᑎᕋᖅᓯᒪᔪᖅ (2)(e) ᐊᒪᓗ ᐅᓇ ᐃᓕᖔᖅᖢᒍ:  

(e) ᐃᓄᒃ ᐱᓕᕆᔪᖅ ᐃᓄᖕᓄᑦ ᐱᔨᑦᑎᕋᐃᓂᕐᒥᒃ ᓴᓇᙱᓐᓂᕐᒧᑦ 

ᑐᒃᓯᕋᐅᓯᐅᖅᓯᒪᙱᔾᖢᓂ ᒪᓕᒃᖢᒍ ᐃᓚᒋᔭᐅᔪᖅ 33 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐱᖁᔭᖏᓐᓃᑦᑐᑦ; ᐅᕙᓘᓃᑦ 

 
(b) ᐲᖅᖢᒍ ᑎᑎᕋᖅᓯᒪᔪᖅ (2.1)(a) ᐊᒪᓗ (b) ᐅᑯᐊ ᐃᓕᖔᖅᖢᒋᑦ: 

 

(a) ᐃᓄᒃ ᓂᕈᐊᒐᒃᓴᐅᓚᐅᕐᒪᑦ ᑮᓇᐅᔭᓕᕆᔨᐅᑉᓗᓂᓘᓃᑦ ᓂᕈᐊᖅᑎᑦᑎᓂᐅᓚᐅᖅᑐᒥᑦ 

ᐅᕙᓘᓃᑦ ᐱᔪᖕᓇᖅᑎᑕᐅᔪᖅ ᑭᒡᒐᖅᑐᖅᑎᐅᑉᓗᓂ ᑮᓇᐅᔭᓕᕆᔨᐅᑉᓗᓂᓘᓃᑦ 

ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ; 

(b) ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᖃᖅᑐᑦ ᐱᓕᕆᐊᖑᓗᑎᒃ 

ᐊᐅᓚᖅᑎᑕᐅᓗᑎᒡᓘᓃᑦ ᐱᔾᔪᑎᒋᑉᓗᒍ ᓂᕈᐊᖅᑎᑦᑎᓂᖅ ᐅᕙᓘᓃᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ ᐱᓕᕆᐊᖑᓚᐅᖏᒻᒪᑦ, ᐊᐅᓚᖅᑎᑕᐅᓗᓂ ᐊᒪᓗ ᐱᔭᐅᓗᓂ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᒪᓕᒃᖢᒍ ᑖᒻᓇ ᐱᖁᔭᖅ ᐅᕙᓘᓃᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ, ᑎᑎᕋᖅᓯᒪᓚᐅᕐᓂᖓᒍᑦ ᑕᐃᑉᓱᒪᓂ; ᐊᒪᓗ 

 

(c)  ᐲᖅᖢᒍ ᑎᑎᖅᑲᖅ (2.2)(a) ᐊᒪᓗ ᐃᓇᖏᖅᑕᐅᑉᓗᓂ ᐅᕗᖓ: 

 

(a)  ᐃᓄᒃ ᐊᑎᓕᐅᓚᐅᕐᒪᑦ ᒪᓕᒋᐊᖃᕐᓂᕐᒧᑦ ᐊᖏᖃᑎᒌᒍᑎᒥᒃ ᐱᔾᔪᑎᖃᖅᑐᒥᒃ 

ᓂᕈᐊᖅᑎᑦᑎᓂᐅᓚᐅᖅᑐᒥᑦ ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᓚᐅᖅᑐᒥᑦ; 



(3) ᑎᑎᕋᖅᓯᒪᔪᖅ 36(2)(a) ᐲᖅᑕᐅᔪᖅ ᐃᓇᖏᖅᑕᐅᑉᓗᓂ ᐆᒧᙵ: 

 

(a) ᓇᓗᓇᐃᕐᓗᒍ ᓂᕈᐊᕐᓇᐅᑉ ᐅᑉᓗᖓ ᐊᒪᓗ ᐅᑉᓗᖅ ᐅᑎᖅᑎᑦᑕᕆᐊᖃᕐᓂᖓ 
ᑎᓕᓯᔾᔪᑎᐅᑉ; 

(4) ᐃᓚᒋᔭᐅᑲᓐᓂᖅᑐᖅ 72(2) ᐲᖅᑕᐅᔪᖅ ᐃᓇᖏᖅᑕᐅᑉᓗᓂ ᐆᒧᙵ:  

ᐊᔪᙱᑎᑕᐅᔪᖅ ᑮᓇᐅᔭᓕᕆᔨᐅᔪᖕᓇᕐᓂᕐᒧᑦ 

(2) ᐅᑯᐊ ᐃᓄᐃᑦ ᐊᔪᖅᑐᑦ ᑮᓇᐅᔭᓕᕆᔨᐅᓂᕐᒧᑦ: 

(a) ᓂᕈᐊᒐᒃᓴᖅ; 

(b) ᐃᓄᒃ ᓄᓇᕗᒻᒥᐅᑕᐅᖏᑦᑐᖅ; 

(c) ᑯᐊᐳᕇᓴ, ᑭᓯᐊᓂ ᐊᖏᕐᒃᑕᐅᓯᒪᒃᐸᑦ ᐱᔅᓂᓯᓕᕆᔪᖕᓇᖅᖢᓂ ᓈᓴᐅᓯᕆᓂᕐᒥᒃ 

ᓄᓇᕗᒻᒥᑦ; 

(d) ᓂᕈᐊᖅᑐᓕᕆᓂᕐᒧᑦ ᐱᓕᕆᔨ ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨ 
ᑎᒃᑯᐊᖅᑕᐅᔪᖅ ᐱᔾᔪᑎᒋᑉᓗᒍ ᑖᒻᓇ ᐱᖁᔭᖅ ᐅᕙᓘᓃᑦ ᐊᐱᖅᑯᑎᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᓂᕈᐊᕈᖕᓇᖅᑐᓂᒃ ᐊᑎᓕᐅᕆᔨᐅᖏᑉᐸᑦ; 

(e) ᐃᓄᒃ ᐸᓯᔭᐅᓚᐅᕐᒪᑕ, ᐅᑭᐅᑦ ᑕᓪᓕᒪ ᖄᖏᖅᑐᑦ ᐃᓗᐊᓂᑦ, ᐱᔾᔪᑎᖃᖅᑐᓂᒃ 

ᓂᕈᐊᖅᑎᑦᑎᓂᕐᒥᒃ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐅᕙᓘᓃᑦ ᐊᓯᖏᓐᓂᒃ 

ᓂᕈᐊᖅᑎᑦᑎᓂᕐᓂᑦ ᓄᓇᕗᒻᒥᑦ, ᐅᕙᓘᓃᑦ ᓇᓂᑐᐃᓐᓇᖅ ᑲᓇᑕᒥᑦ; 

(f) ᐃᓄᒃ ᐅᖃᐅᓯᐅᔪᖅ ᐃᓚᒋᔭᐅᑲᓐᓂᖅᑐᒥᑦ 11(2.1) ᐅᕙᓘᓃᑦ (2.2); ᐅᕙᓘᓃᑦ  

(g) ᐃᓄᒃ ᐱᓕᕆᐊᖃᖅᑐᖅ ᐃᓄᖕᓄᑦ ᐱᔨᑦᑎᕋᖅᑎᒃᑯᓐᓄᑦ ᒪᓕᓚᐅᖏᑦᑐᖅ 

ᐱᔭᕆᐊᖃᕐᓂᐅᔪᓂᒃ ᑐᓂᓯᓂᕐᒧᑦ ᖃᐅᔨᒃᑲᐃᔾᔪᑎᒥᒃ, ᓈᒻᒪᒋᔭᐅᓂᕐᒥᒃ ᐱᓂᕐᒧᑦ 

ᐅᕙᓘᓃᑦ ᓴᓇᙱᓐᓂᕐᒧᑦ ᒪᓕᒃᖢᒋᑦ ᐃᓚᒋᔭᐅᔪᑦ 31, 33 ᐅᕙᓘᓃᑦ 34 ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᖁᔭᖏᓐᓂᑦ. 

 

(5) ᑎᑎᖅᑲᖅ 144(3)(a) ᐲᖅᑕᐅᔪᖅ ᐃᓇᖏᖅᑕᐅᑉᓗᓂ ᐆᒧᙵ: 

 

 (a)  ᓈᓴᐃᑲᓐᓂᕐᓂᖅ ᑲᔪᓯᓗᓂ ᐱᐊᓚᓛᒃᑰᖓᔪᒃᑯᑦ; ᐊᒪᓗ



 (6) ᐃᓚᒋᔭᐅᑲᓐᓂᖅᑐᖅ 182(1) ᐲᖅᑕᐅᔪᖅ ᐃᓇᖏᖅᑕᐅᖔᖅᖢᓂ ᐅᑯᓄᙵ: 

 

ᑕᑯᒃᓴᕈᖅᑎᑕᐅᓂᕐᒧᑦ ᖃᐅᔨᒃᑲᐃᔾᔪᑎ – ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑦᑕᕆᐊᓖᑦ 

182. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᓐᓂᐊᖅᐳᖅ, ᐱᐊᓂᒃᑯᓂᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ ᓂᕈᐊᖅᑎᑦᑎᓂᕐᒥᑦ ᐱᔪᓂᒃ ᑐᓂᐅᑕᐅᔪᑦ, ᓴᖅᑭᑎᑦᑎᓗᓂ ᖃᐅᔨᒃᑲᐃᔾᔪᑎᒥᒃ ᐱᕙᓪᓕᐊᔪᓂᑦ 

ᑐᓂᐅᖃᐅᑕᐅᖃᑦᑕᖅᑐᓄᑦ ᑭᑐᑐᐃᓐᓇᓄᑦ ᓄᓇᕗᒻᒥᑦ, ᐅᕙᓘᓃᑦ ᑐᓴᒐᒃᓴᐅᔪᑎᒍᑦ ᑭᒡᒐᖅᑐᖅᑕᐅᕕᖕᒥᑦ 

ᓂᕈᐊᖅᑎᑦᑎᓂᖃᖅᑲᐅᔪᒥᑦ, ᖃᐅᔨᑎᑦᑎᓗᓂ ᐃᓄᖕᓂᒃ ᖃᓄᖅ ᐱᔪᖕᓇᕐᓂᖏᓐᓄᑦ ᐊᔾᔨᖏᓐᓂᒃ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᑦ. 

(7) ᐅᑯᐊ ᐃᓚᔭᐅᔪᑦ ᐃᓚᒋᔭᐅᑲᓐᓂᖅᑑᑉ 188(2) ᑭᖑᓂᐊᒍᑦ:  

ᑲᔪᓯᓂᖅ ᐃᓱᓕᖅᑳᖅᑎᓪᓗᒍ 

(2.1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑲᔪᓯᓂᖃᕐᓂᐊᖅᐳᖅ ᑎᑎᕋᕐᕕᖃᕐᓂᕐᒧᑦ ᐃᓱᓕᖅᑳᖅᑎᓪᓗᒍ 

ᐱᓕᕆᓂᖓ ᑕᐃᑯᖓ ᑭᓯᐊᓂ ᑎᒃᑯᐊᖅᑕᐅᑲᓐᓂᕈᓂ, ᐅᕙᓘᓃᑦ ᐃᓇᖏᖅᑕᐅᒍᓂ ᑎᒃᑯᐊᖅᑕᐅᔪᒧᑦ. 

(8) ᐅᑯᐊ ᐃᓚᔭᐅᔪᑦ ᐃᓚᒋᔭᐅᑲᓐᓂᖅᑑᑉ 194(1) ᑭᖑᓂᐊᒍᑦ: 
 

ᑎᒃᑯᐊᖅᓯᓂᖅ ᐱᓕᕇᓐᓇᕐᓂᐊᖅᑐᓄᑦ 

(1.1) ᑎᒃᑯᐊᖅᓯᓂᖅ ᐱᓕᕇᓐᓇᕐᓂᐊᖅᑐᓂᒃ ᒪᓕᒃᖢᒍ ᑖᒻᓇ ᐃᓚᒋᔭᐅᔪᖅ ᐱᔭᐅᔭᕆᐊᖃᖅᑐᖅ 

ᐱᐊᓂᒃᑐᖃᖅᑳᖅᑎᓪᓗᒍ, ᑭᓯᐊᓂ ᐊᐅᓚᑦᑎᔨᒃᑯᑦ ᐊᒪᓗ ᐱᔨᑦᑎᕋᖅᑏᑦ ᑲᑎᒪᔨᖏᑦ ᐊᓯᐊᒍᑦ ᐊᔪᙱᑎᑦᑎᒃᐸᑕ. 



(9) ᐃᓚᒋᔭᐅᑲᓐᓂᖅᑐᖅ 217(1) ᐲᖅᑕᐅᔪᖅ ᐃᓇᖏᖅᑕᐅᑉᓗᓂ ᐆᒧᙵ: 

 

ᓱᓇᑐᐃᓐᓇᓄᑦ ᒪᓕᒐᕋᓛᓕᐅᕆᓂᕐᒧᑦ ᓴᙱᓂᖅ 

217. (1) ᐊᐅᓚᑦᑎᔨᑦ ᐊᒪᓗ ᐱᔨᑦᑎᖅᑏᑦ ᑲᑎᒪᔨᖏᑦ ᒪᓕᒐᕋᓛᓕᐅᕈᖕᓇᖅᑐᑦ ᐃᓱᒪᒍᑎᒃ ᐅᖃᐅᔾᔨᔪᖕᓇᕐᓂᖓ 

ᒪᓕᒐᖃᕐᓗᓂ ᓂᕈᐊᖅᑎᑦᑎᓂᕐᒥᒃ ᐊᒪᓗ ᐱᓕᕆᐊᕆᓗᒋᑦ ᐱᔾᔪᑕᐅᔪᖅ, ᒪᓕᒐᐅᔪᓂᑦ ᐱᖁᔭᕐᒥᑦ. 

 

ᐆᒃᑑᑏᑦ ᒪᓕᒐᕋᓛᓕᐅᕆᓂᕐᒧᑦ ᓴᙱᓃᑦ 

(1.1) ᐊᔪᖅᑎᑦᑎᙱᓪᓗᓂ ᓱᓇᑐᐃᓐᓇᓕᕆᐅᓂᖓ ᐃᓚᒋᔭᐅᑲᓐᓂᖅᑐᖅ (1), ᐆᒃᑑᑏᑦ ᒪᓕᒐᕋᓛᓄᑦ 

ᐊᐅᓚᑦᑎᔨᑦ ᐊᒪᓗ ᐱᔨᖅᑎᖅᑏᑦ ᑲᑎᒪᔨᖏᑦ ᐃᓚᐅᑎᑦᑎᔪᖕᓇᖅᑐᑦ ᒪᓕᒐᕋᓛᓂᒃ ᐱᔾᔪᑎᖃᖅᑐᓂᒃ 

(a) ᓱᓇᑐᐃᓇᖅ ᐱᔾᔪᑕᐅᔪᖅ ᒪᓕᒃᖢᒍ ᑖᒻᓇ ᐱᖁᔭᖅ ᐱᓕᕆᐊᖑᓗᓂ ᒪᓕᒡᓗᒍ ᐅᕙᓘᓃᑦ 

ᑎᑎᕋᖅᑕᐅᓯᒪᓂᖓᑐᑦ ᒪᓕᒐᕋᓛᓂᑦ; 

(b) ᓱᓇᑐᐃᓇᖅ ᐱᔾᔪᑕᐅᔪᖅ ᑐᓂᔭᐅᓂᐊᖅᐳᖅ ᑐᓂᔭᐅᔪᖕᓇᖅᐳᕐᓘᓃᑦ ᐱᔾᔪᑎᒋᑉᓗᒋᑦ 

ᒪᓕᒐᕋᓛᑦ; 

(c) ᖃᓄᐃᖓᓂᖏᑦ ᐊᒪᓗ ᐃᓗᓕᖏᑦ ᑎᑎᖅᑲᐃᑦ ᐅᕙᓘᓃᑦ ᑎᑎᖅᑲᐅᑎᒋᔭᐅᔪᑦ 

ᐱᔭᕆᐊᖃᖅᑐᑦ ᐅᕙᓘᓃᑦ ᐱᔭᐅᔪᒪᔪᑦ ᐱᔾᔪᑎᒋᑉᓗᒍ ᐱᖁᔭᖅ, ᐃᓚᐅᑉᓗᑎᒃ 

ᖃᕆᑕᐅᔭᒃᑯᑦ ᑎᑎᖅᑲᐃᑦ ᐊᒪᓗ ᖃᕆᑕᐅᔭᒃᑯᑦ ᐊᑎᓕᐅᕈᓰᑦ; ᐊᒪᓗ 

(d) ᓱᓇᑐᐃᓇᖅ ᐱᔾᔪᑕᐅᔪᖅ ᒪᓕᒐᒃᑯᑦ ᐊᐅᓚᑦᑎᔪᖅ ᓂᕈᐊᖅᑐᓕᕆᓂᕐᓂᒃ ᑕᑯᒃᓴᐅᔪᒃᑯᑦ 

ᐱᑕᖃᙱᒻᒪᑦ ᑕᒡᕘᓇ ᐱᖁᔭᖅᑎᒍᑦ. 

 

(10) ᐃᓚᒋᔭᐅᔪᖅ 246 ᐋᕿᒋᐊᖅᑕᐅᔪᖅ ᐃᒪᓐᓇ: 

 

(a) ᐲᖅᖢᒍ ᐃᓚᒋᔭᐅᑲᓐᓂᖅᑐᖅ (2); ᐊᒪᓗ 



 

(b)  ᐲᖅᖢᒍ "ᓂᕈᐊᖁᓪᓗᓂᐅᒃ ᓂᕈᐊᖅᑕᐅᖁᔭᒥᓂᒃ ᐅᕙᓘᓐᓃᑦ ᓂᕈᐊᖅᑎᑦᓯᑕᐃᓕᒃᐸᑦ" 

ᓇᓂᑐᐃᓐᓇᖅ ᑕᑯᒃᓴᐅᒃᐸᑦ ᐃᓕᖔᖅᖢᒍ "ᓂᕈᐊᕐᓂᐊᕐᓗᓂ ᓂᕈᐊᒐᒃᓴᒥᒃ 

ᓂᕈᐊᖁᙱᓪᓗᒍᓘᓃᑦ". 

 

(11) ᑎᑎᕋᖅᓯᒪᔪᖅ 247(1)(a) ᐋᕿᒋᐊᖅᑕᐅᔪᖅ ᐲᖅᖢᒍ "ᓂᕈᐊᖁᓪᓗᓂᐅᒃ ᓂᕈᐊᖅᑕᐅᖁᔭᒥᓂᒃ 

ᐅᕙᓘᓐᓃᑦ ᓂᕈᐊᖅᑎᑦᓯᑕᐃᓕᒃᐸᑦ" ᐊᒪᓗ ᐃᓕᖔᖅᖢᒍ "ᓂᕈᐊᕐᓂᐊᕐᓗᓂ ᓂᕈᐊᒐᒃᓴᒥᒃ ᓂᕈᐊᖁᙱᓪᓗᒍᓘᓃᑦ". 



(12) ᐃᓚᒋᔭᐅᔪᖅ 255 ᐲᖅᑕᐅᔪᖅ. 
 

2. (1) ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧ ᐱᖁᔭᖅ ᐋᕿᒋᐊᖅᑕᐅᔪᖅ ᑖᑉᓱᒧᙵ ᐃᓚᒋᔭᐅᔪᒧᑦ.  

 (2) ᑎᑎᕋᖅᓯᒪᔪᖅ 24(2)(e) ᐲᖅᑕᐅᔪᖅ. 

(3) ᐃᓚᒋᔭᐅᑲᓐᓂᖅᑐᖅ 27(2) ᐋᕿᒋᐊᖅᑕᐅᔪᖅ ᐃᒪᓐᓇ: 

(a) ᐲᖅᖢᒍ ᑎᑎᕋᖅᓯᒪᔪᖅ (a) ᐊᒪᓗ ᐃᓕᖔᖅᖢᒍ: 

 

(a) ᐃᓄᒃ ᐊᔪᖅᑐᖅ ᓂᕈᐊᖅᑎᐅᓂᕐᒧᑦ ᒪᓕᒃᖢᒋᑦ ᑎᑎᕋᖅᓯᒪᔪᑦ 20(1)(a)-ᒥᑦ (c)-ᒧᑦ, 

ᐅᕙᓘᓃᑦ ᓂᕈᐊᕐᓂᖅ ᐊᔪᖅᑎᑕᐅᔪᑦ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 20(2); 

 

(b) ᐲᖅᑕᐅᓂᐊᖅᑐᖅ ᑎᑎᕋᖅᓯᒪᔪᖅ (d) ᐊᒪᓗ ᐃᓕᖔᕐᓗᒍ: 

 
(d) ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᓕᕆᔨ ᐅᕙᓘᓃᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨ 

ᑎᒃᑯᐊᖅᑕᐅᔪᖅ ᐱᔾᔪᑎᒋᑉᓗᒍ ᑖᒻᓇ ᐱᖁᔭᖅ ᐅᕙᓘᓃᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ, ᓂᕈᐊᖅᑎᓂᒃ ᐊᑎᓕᐅᕆᔨᐅᑉ ᐊᓯᖓᐅᒃᐸᑦ; 

 

(c) ᐲᖅᑕᐅᔪᖅ ᑎᑎᕋᖅᓯᒪᔪᖅ (e). 
 



(4) ᐅᓇ ᐃᓚᔭᐅᔪᖅ ᐃᓚᒋᔭᐅᑲᓐᓂᖅᑐᖅ 65(2) ᑭᖑᓂᐊᒍᑦ: 
 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᖅ ᐊᔾᔨᒋᒃᐸᒍ ᐊᑕᐅᓯᕐᒧᑦ ᐅᖓᑖᓄᓪᓘᓃᑦ ᑭᒡᒐᖅᑐᖅᑕᐅᕕᐅᔪᓄᑦ  

(3) ᐅᖃᖃᑎᖃᓚᐅᖅᖢᓂ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖅᑎᑦᑎᔪᓂᒃ, ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ ᓂᕈᐊᕐᓂᕐᒧᑦ ᐊᑐᖅᑕᐅᖃᑦᑕᖅᑐᓂᒃ ᑕᐃᒪᐅᔪᓂᒃ ᐃᓚᓯᔪᖕᓇᖅᑐᖅ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ 

(2) ᒪᓂᒪᔪᑦ ᓂᕈᐊᖅᑎᐅᔪᓄᑦ ᖃᖓᒃᑯᑐᐃᓐᓇᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖅᑐᒥᑦ ᓂᕈᐊᖅᑎᐅᔪᓗᒃᑖᑦ 

ᓄᓇᖃᖅᐸᑕ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

(5) ᐃᓚᒋᔭᐅᑲᓐᓂᖅᑐᖅ 155(1) ᐲᖅᑕᐅᔪᖅ ᐊᒪᓗ ᐅᓇ ᐃᓕᔭᐅᖔᖅᖢᓂ:  

ᓴᖅᑭᑦᑎᓂᖅ ᖃᐅᔨᒃᑲᐅᑎᒥᒃ - ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑦᑕᕆᐊᓖᑦ 

155. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᓂᐊᖅᐳᖅ, ᐱᐊᓂᒃᑯᓂᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ ᑐᓂᐅᑕᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ, ᖃᐅᔨᒃᑲᐅᑎᒥᒃ ᓴᖅᑭᑕᐅᑎᑦᑎᓗᓂ ᑐᓴᒐᒃᓴᒥᑦ 

ᒪᓂᒪᑎᑕᐅᔪᓂᒃ ᑯᑐᑐᐃᓐᓇᕐᓄᑦ ᓄᓇᕗᒻᒥᑦ, ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ 

ᓂᕈᐊᖅᑎᑦᑎᓂᖃᖅᑲᐅᔪᒥᑦ, ᑐᓴᖅᑎᑦᑎᓗᓂ ᐃᓄᖕᓂᒃ ᖃᓄᖅ ᐱᔭᐅᔪᖕᓇᕐᒪᖔᑖ ᐊᔾᔨᖏᑦ ᑮᓇᐅᔭᐃᑦ ᒥᒃᓵᓄᑦ 

ᐅᑎᑦᑎᑦᑕᕆᐊᓖᑦ. 

 
(6) ᑎᑎᕋᖅᓯᒪᔪᖅ 158(1) ᐋᕿᒋᐊᖅᑕᐅᔪᖅ ᐃᒪᓐᓇ: 

(a) ᐃᓚᑉᓗᒍ "ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔪᖅ," ᑭᖑᓂᐊᒍᑦ "ᐅᑯᓄᙵ" 

ᑎᑎᕋᖅᓯᒪᔪᒥᑦ (c); ᐊᒪᓗ 

(b) ᐲᖅᖢᒍ ᑎᑎᕋᖅᓯᒪᔪᖅ (f) ᐊᒪᓗ ᐃᓕᖔᖅᖢᒍ: 

 
(f) ᑐᓂᓯᓗᓂ ᖃᓄᐃᓕᐅᖁᔨᓂᐅᔪᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᓄᑦ, 

ᐊᔪᙱᑎᑕᐅᔪᖅ ᑭᒡᒐᖅᑐᐃᔨᐅᓂᕐᒧᑦ, ᑮᓇᐅᔭᓕᕆᔨᓄᑦ, ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ ᐱᓕᕆᔨᓄᑦ, ᐊᒪᓗ ᐃᓄᖕᓄᑦ ᐱᔫᒥᓵᕆᔪᓄᑦ; 



(7) ᐅᓇ ᐃᓚᔭᐅᔪᖅ ᐃᓚᒋᔭᐅᑲᓐᓂᖅᑐᖅ 162(1) ᑭᖑᓂᐊᒍᑦ: 
 

ᑎᒃᑯᐊᖅᓯᓂᖅ ᐱᓕᕇᓐᓇᕐᓂᐊᖅᑐᑦ ᐃᓂᖏᓐᓄᑦ 

(1.1) ᑎᒃᑯᐊᖅᓯᓂᖅ ᐱᓕᕇᓐᓇᕐᓂᐊᖅᑐᑦ ᐃᓂᖏᓐᓄᑦ ᒪᓕᒃᖢᒍ ᑖᒻᓇ ᐃᓚᒋᔭᐅᔪᖅ ᐱᔭᐅᔭᕆᐊᖃᖅᑐᖅ 

ᐱᓕᕆᐊᒃᓴᖅᑕᖃᓚᐅᖄᖅᑎᓪᓗᒍ, ᑭᓯᐊᓂ ᐊᐅᓚᑦᑎᔨᑦ ᐊᒪᓗ ᐱᔨᑦᑎᖅᑎᒃᑯᑦ ᑲᑎᒪᔨᖏᑦ ᐊᓯᐊᒍᑦ 

ᐱᔪᖕᓇᖅᑎᑦᑎᒃᐸᑕ. 

(8) ᐃᓚᒋᔭᐅᑲᓐᓂᖅᑐᖅ 185(1) ᐲᖅᑕᐅᔪᖅ ᐊᒪᓗ ᐅᑯᐊ ᐃᓕᔭᐅᖔᖅᖢᑎᒃ:   

ᓱᓇᑐᐃᓐᓇᓂᒃ ᒪᓕᒐᕋᓛᓕᐅᕆᓂᕐᒧᑦ-ᐃᓱᒪᓕᐅᕐᓂᕐᒧᑦ ᓴᙱᓂᖅ 

185. (1) ᐊᐅᓚᑦᑎᔨᑦ ᐊᒪᓗ ᐱᔨᑦᑎᖅᑎᒃᑯᑦ ᑲᑎᒪᔨᖏᑦ ᒪᓕᒐᕋᓛᓕᐅᕈᖕᓇᖅᑐᑦ ᐃᓱᒪᒋᒍᓂᔾᔪᒃ 

ᐊᔪᙱᓐᓂᖓᓄᑦ ᒪᓕᒐᖃᕆᐊᖃᕐᓂᖏᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᐱᓕᕆᐊᖃᕐᓗᑎᒃ ᐱᔾᔪᑎᖃᖅᑐᓂᒃ, 

ᒪᓕᒐᓂᒃ ᑕᒡᕙᓂ ᐱᖁᔭᕐᒦᑦᑐᓂᒃ. 

 

ᐆᒃᑑᑏᑦ ᒪᓕᒐᕋᓛᓕᐅᕆᓂᕐᒧᑦ-ᐃᓱᒪᓕᐅᕐᓂᕐᒧᑦ ᓴᙱᓂᖅ 

(1.1) ᑭᒡᓕᖃᖅᑎᑦᑎᖏᓪᓗᓂ ᖃᓄᐃᖓᓂᕆᔭᖓᑕ ᐃᓚᒋᔭᐅᑲᓐᓂᖅᑐᖅ (1)-ᒥᑦ, ᐆᒃᑑᑏᑦ ᐊᐅᓚᑦᑎᔨᑦ 

ᐊᒪᓗ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦᑕ ᒪᓕᒐᕌᓛᓕᐅᕈᖕᓇᖅᑕᖏᑦ ᐱᔾᔪᑎᖃᖅᑐᑦ 

(a)  ᓱᓇᑐᐃᓐᓇᖅ ᐱᔾᔪᑕᐅᔪᖅ ᒪᓕᒃᖢᒍ ᐱᖁᔭᖅ ᐱᓕᕆᐊᖑᔭᕆᐊᖃᖅᑐᖅ ᒪᓕᒡᓗᒍ 

ᒪᓕᒐᕋᓛᑦ ᐅᕙᓘᓃᑦ ᒪᓕᒐᕋᓛᓃᑐᑦ; 

(b)  ᓱᓇᑐᐃᓐᓇᖅ ᐱᔾᔪᑕᐅᔪᖅ ᐃᒪᓐᓇᐃᓐᓂᐊᖅᑐᖅ ᐅᕙᓘᓃᑦ ᐱᓕᕆᐊᖑᓂᐊᖅᑐᖅ 

ᐱᔾᔪᑎᖃᖅᑐᖅ ᒪᓕᒑᕋᓛᒥᒃ; 

(c)  ᖃᓄᐃᖓᓂᖓ ᐃᓗᓕᖏᓪᓗ ᑎᑎᖅᑲᐃᑦ ᐅᕙᓘᓃᑦ ᑎᑎᕋᐅᓯᐅᓯᒪᔪᑦ ᐅᕙᓘᓃᑦ 

ᓈᒻᒪᒃᑐᑦ ᐱᔾᔪᑎᒋᑉᓗᒍ ᐱᖁᔭᖅ, ᐃᓚᐅᑉᓗᓂ ᖃᕆᑕᐅᔭᒃᑰᕈᖕᓇᖅᑐᑦ ᑎᑎᖅᑲᐃᑦ ᐊᒪᓗ 

ᖃᕆᑕᐅᔭᒃᑯᑦ ᐊᑎᓕᐅᕆᓃᑦ; ᐊᒪᓗ 

(d) ᓱᓇᑐᐃᓐᓇᖅ ᐱᔾᔪᑕᐅᔪᖅ ᐊᐅᓚᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᑦ 

ᑐᓂᔭᐅᓯᒪᙱᑦᑐᖅ ᑎᑎᖅᑲᖏᓐᓂᑦ ᐱᖁᔭᒧᑦ. 



(9) ᐃᓚᒋᔭᐅᔪᖅ 213 ᐋᕿᒋᐊᖅᑕᐅᔪᖅ ᐲᖅᖢᒍ "ᓂᕈᐊᖁᓗᒍ ᐅᕙᓘᓃᑦ ᓂᕈᐊᖁᙱᖦᖢᒍ" 

ᓇᓂᑐᐃᓐᓇᖅ ᑎᑎᕋᖅᓯᒪᒃᐸᑦ ᐊᒪᓗ ᐃᓕᖔᖅᖢᒍ "ᓂᕈᐊᖁᑉᓗᒍ ᐃᑲᔪᖅᑐᕐᓗᒍ ᐊᑭᕋᖅᑐᕐᓗᒍᓘᓃᑦ 

ᐊᐱᖅᑯᑕᐅᔪᖅ ᐅᕙᓘᓃᑦ ᓂᕈᐊᖁᙱᖦᖢᒍ". 

 

(10) ᑎᑎᕋᖅᓯᒪᔪᖅ 214(1)(a) ᐋᕿᒋᐊᖅᑕᐅᔪᖅ ᐲᖅᖢᒍ "ᓂᕈᐊᖁᑉᓗᒍ ᐅᕙᓘᓃᑦ ᓂᕈᐊᖁᙱᖦᖢᒍ" 

ᐊᒪᓗ ᐃᓕᖔᖅᖢᒍ ""ᓂᕈᐊᖁᑉᓗᒍ ᐃᑲᔪᖅᑐᕐᓗᒍ ᐊᑭᕋᖅᑐᕐᓗᒍᓘᓃᑦ ᐊᐱᖅᑯᑕᐅᔪᖅ ᐅᕙᓘᓃᑦ 

ᓂᕈᐊᖁᙱᖦᖢᒍ". 



(11) ᐃᓚᒋᔭᐅᔪᖅ 225 ᐲᖅᑕᐅᔪᖅ. 

 


